
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՓԵՏՐՎԱՐԻ 23-Ի N 243-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ տարածքային կառավարման և ենթակառուցվածքների նախարարություն
	06․06․2024թ․

	2. 
	N ԳՍ/14.2/18359-2024

	   Տեղեկացնում ենք, որ ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2024 թվականի փետրվարի 23-ի N 243-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի։
	Ընդունվել է ի գիտություն։

	3. ՀՀ արդարադատության նախարարություն
	12․06․2024թ․

	
	N /27.3/23075-2024

	1. «Հայաստանի Հանրապետության կառավարության 2024 թվականի փետրվարի 23-ի N 243-Ն որոշման մեջ փոփոխություն կատարելու մասին»
Հայաստանի Հանրապետության կառավարության որոշման նախագծի (այսուհետ՝ Նախագիծ) 4-րդ կետն առաջարկում ենք շարադրել հետևյալ խմբագրությամբ.
   «4․ Սույն որոշումն ուժի մեջ մտնելու օրվանից հետո համապատասխան մարմինները և պաշտոնատար անձինք սույն որոշմամբ հաստատված N 1 հավելվածով սահմանված փաստաթղթերը՝ մինչև 2025 թվականի հունվարի 1-ը, իսկ N 2 հավելվածով սահմանված փաստաթղթերը՝ եռամսյա ժամկետում կարող են ներկայացնել թղթային կամ սույն որոշմամբ հաստատված NN 1 և 2 հավելվածներով սահմանված կարգով։»։
Այսպես, Հայաստանի Հանրապետության կառավարության 2024 թվականի փետրվարի 23-ի N 243-Ն որոշման (այսուհետ՝ Որոշում) 4-րդ կետով սահմանված է, որ Որոշումն ուժի մեջ մտնելու օրվանից հետո համապատասխան մարմինները և պաշտոնատար անձինք Որոշմամբ հաստատված N 1 հավելվածով սահմանված փաստաթղթերն եռամսյա ժամկետում կարող են ներկայացնել թղթային կամ Որոշմամբ հաստատված N 1 հավելվածով սահմանված կարգով։
   Որոշման Հավելվածի 1-ի 1-ին կետի համաձայն՝ անշարժ գույքի նկատմամբ իրավունքների, դրանց դադարեցման պետական գրանցման համար անհրաժեշտ փաստաթղթերը (այսուհետ՝ փաստաթղթեր), բացառությամբ պետական գաղտնիք պարունակող փաստաթղթերի, պետական կամ տեղական ինքնակառավարման մարմինները, նոտարները վերբեռնում են անշարժ գույքի պետական ռեգիստրի կողմից ներդրված համապատասխան էլեկտրոնային համակարգում (այսուհետ՝ համակարգ)։ Փաստաթղթերը պետք է ներկայացվեն էլեկտրոնային՝ ՓիԴիԷֆ (PDF) ձևաչափով՝ հաստատված էլեկտրոնային թվային ստորագրությամբ կամ տրամադրված՝ համակարգերի փոխգործելիության միջոցով:
   Հավելված 1-ի 5-րդ կետով սահմանվում է, որ կառավարիչը (անշարժ գույքի պետական ռեգիստրը) համակարգում է մի կողմից պետական և տեղական ինքնակառավարման մարմինների, ինչպես նաև նոտարների կողմից շահագործվող էլեկտրոնային համակարգերի, մյուս կողմից անշարժ գույքի պետական ռեգիստրի կողմից շահագործվող համակարգի ինտեգրման աշխատանքները, ապահովում է անշարժ գույքի պետական ռեգիստրի կողմից շահագործվող համակարգի անխափան աշխատանքը, պետական և տեղական ինքնակառավարման մարմինների, Նոտարական պալատի կողմից ներկայացված անձանց համակարգում գրանցում է որպես լոկալ կառավարիչ:
   Վերոգրյալ դրույթների հիման վրա արդեն իսկ նախաձեռնվել են երկու համակարգերի՝ «ԱԵՆԻՍ» էլեկտրոնային նոտարի համակարգի և անշարժ գույքի պետական ռեգիստրի կողմից շահագործվող համակարգի ինտեգրման աշխատանքները, համակցման ծրագիրը գտնվում է մշակման փուլում, որը, սակայն, ավարտելուց հետո անհրաժեշտություն կունենա թեստային փուլ անցնելու, որպեսզի Որոշմամբ սահմանված փաստաթղթերի փոխանցումը նոր ծրագրային ապահովման միջոցով անխափան իրականացվի:
   Փորձը ցույց է տալիս, որ նոր ծրագրային ապահովումը կատարյալ աշխատելու համար անհրաժեշտ է թեստավորման փուլն իրականացնել առնվազն վեց ամիս, ինչից էլ բխում է Որոշման չորրորդ կետի փոփոխության վերաբերյալ առաջարկը:
   Վերոնշյալ առաջարկով ակնկալվում է մինչև «ԱԵՆԻՍ» էլեկտրոնային նոտարի համակարգի և անշարժ գույքի պետական ռեգիստրի կողմից շահագործվող համակարգի ինտեգրումը, ինչպես նաև Կադաստրի կոմիտեի կողմից ներկայացված հիմնավորումների հաշվառմամբ, Որոշմամբ հաստատված N 1 հավելվածով սահմանված փաստաթղթերը թղթային տարբերակով ներկայացնելու համար Որոշման 4-րդ կետով սահմանված եռամսյա վերջնաժամկետը երակարաձգել մինչև 2025 թվականի հունվարի 1-ը՝ մինչև ինտեգրման ծրագրի թեստավորման ավարտը։
	Չի ընդունվել։
   Հաշվի առնլեով այն հանգամանքը, որ Նախագծով առաջարկով փոփոխությունները պայմանավորված են դեռևս կորպորատիվ ցանցին չմիացված 
ՀՀ համայնքերին կորպորատիվ ցանցով ապահովելու անհրաժեշտությամբ։
   Միևնույն ժամանակ, հայտնում ենք, որ մինչև սույն Նախագծի մշակումը իրականացվել է քննարկում Կադաստրի կոմիտեի և Նոտարական պալատի ներկայացուցիչների միջև, որի ժամանակ անդրադարձ է կատարվել նաև անշարժ գույքի պետական ռեգիստրի կողմից ներդրված և «ԱԵՆԻՍ» էլեկտրոնային համակարգերի ինտեգրման աշխատանքներին, որոնք արդեն իսկ գտնվում են ընթացիկ փուլում։
   Հայտնում ենք նաև, որ մինչև վերոնշյալ համակարգերի միջև իրականացվող ինտեգրման աշխատանքների ավարտը և շահագործումը, որևէ կերպ չի սահմանափակվում նոտարների կողմից Որոշմամբ հաստատված N 1 հավելվածով նախատեսված փաստաթղթերը Կադաստրի կոմիտե անշարժ գույքի պետական ռեգիստրի կողմից ներդրված էլեկտրոնային համակարգի միջոցով ներկայացնելու հնարավորութունը։


	2. Նախագծի 1-ին կետի «(այսուհետ՝ Որոշում)» բառերն անհրաժեշտ է հանել, քանի որ հետագայում այն չի կիրառվում:



[bookmark: _GoBack]   Միաժամանակ, Նախագծի կարգավորումը հաշվի առնելով՝ անհրաժեշտ է այն համաձայնեցնել Պետական եկամուտների կոմիտեի, ինչպես նաև այլ շահագրգիռ մարմինների հետ:
	Ընդունվել է։
   Նախագծում կատարվել է համապատասխան փոփոխություն։


Չի ընդունվել։
   Հաշվի առնելով այն հանգամանքը, որ Նախագծով առաջարկվող փոփոխությունները վերաբերելի են բացառապես Որոշմամբ հաստատված N 1 հավելվածին, իսկ N 2 հավելվածի համար վերջնաժամկետի որևէ փոփոխություն Նախագծով չի նախատեսվում, այդ իսկ պատճառով Նախագիծը սահմանափակումներ կիրառող մարմիններին համաձայնեցման չի ուղարկվել։
   Միևնույն ժամանակ հայտնում ենք, որ 
ՀՀ պետական եկամուտների կոմիտեն և սահմանափակումներ կիրառող մնացյալ շահագրգիռ մարմինները սահմանափակումների վերաբերյալ փաստաթղթերը Կադաստրի կոմիտե արդեն իսկ ներկայացնում են Որոշմամբ հաստատված N 2 հավելվածով սահմանված կարգով։



